
ᑐᓂᔭᐅᓯᒪᔪᑦ  

 

ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 

 

 ᐃᒪᓇᐃᓘᖅᑕᐅᖁᓗᒋᑦ 

 

 

ᑐᓴᐅᒪᔪᑎᒃᓴᑦ:        ᐃᓱᒪᓕᐅᕈᑎᑦ: X 

ᐋᖅᑭᒃᑕᐅᔭᕆᐊᓕᒃ:  ᐊᐅᓚᑕᐅᓂᖏᑦ ᓄᓇᕗᒻᒥ ᓇᓄᐃᑦ ᑎᑭᓯᒪᔪ 1:1 ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ, 

ᐱᖃᓯᐅᑎᓪᓗᓂ ᐋᖅᑭᒋᐊᖅᓯᒪᔪᖅ ᐱᑎᑕᐅᔪᑦ ᐋᖅᑭᑦᑕᐅᓂᖓ ᐊᒻᒪ ᐱᑎᑕᐅᔪᓄᑦ ᑐᔅᓯᕋᓂᕐᒧᑦ 

ᐊᑐᖅᑕᐅᔪᖅ. 

 

ᐅᖃᐅᓯᖃᒃᓯᒪᓂᖏᑦ:  

 ᐊᕙᑎᓕᕆᔨᒃᑯᑦ (DOE) ᐃᓚᐅᓚᐅᖅᑐᑦ ᓄᓇᕘᒻᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (NWMB) ᐃᓄᓕᒫᓂᒃ 

ᓈᓚᖕᓂᖃᖅᑎᑦᑎᑎᓪᓗᒋᑦ ᓄᓇᕗᒻᒥ ᓇᓄᕐᓂᑦ ᐊᐅᓚᑦᑎᖃᑎᒌᓐᓂᕐᒧᑦ ᐸᕐᓇᐅᑎᓄᑦ ᐃᖃᓗᖕᓂᑦ ᓄᕕᐱᕆ 13-16, 

2018. 

 ᓇᓗᓇᐃᖅᓯᒪᔪᑦ ᐃᓗᓕᖏᑦ ᓇᓄᕐᓂᑦ ᐊᐅᓚᑦᑎᓂᕐᒧᑦ ᓈᒻᒪᒋᔭᐅᖏᓛᖑᓚᐅᖅᑐᑦ ᒫᓐᓇᐅᔪᒥᑦ ᐊᑐᖅᑕᐅᕙᑦᑐᑦ, 

ᐊᑕᖏᖅᑐᓄᑦ ᑭᓯᐊᓂ ᐊᑕᐅᓯᕐᒧᑦ ᓇᓄᒡᒍᑎᓄᑦ, 2:1 ᓇᓐᓄᑦᑕᐅᔪᑦ ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ 

(ᒪᕐᕉᒃ ᐊᖑᑏᒃ ᓇᓐᓄᑦᑕᓕᒫᖑᔪᓄᑦ ᐊᑕᐅᓯᕐᒧᑦ ᐊᕐᓇᒥᑦ) ᐊᒻᒪ ᖃᓄᖅᑑᕋᔅᓴᐅᔪᖅ ᑰᑕᖓ ᐊᑐᖅᑕᐅᔪᖅ, 

ᐃᓱᒪᒋᔭᐅᓚᐅᖅᑐᖅ ᓇᓗᓇᖅᑑᓪᓗᓂ ᐊᒻᒪ ᖃᓄᐃᓕᓂᖃᖅᑎᑦᑎᓗᐊᖅᑐᓂ ᓄᓐᓄᑦᑕᐅᓗᐊᖅᑐᓄᑦ 

ᖃᓄᐃᓕᖓᓂᖏᓐᓄᑦ.  

 ᐊᕙᑎᓕᕆᔨᒃᑯᑦ ᐊᑐᓕᖁᔨᓚᐅᖅᑐᑦ ᓇᓄᒡᒍᑕᐅᔪᓕᒫᓄᑦ ᓄᓇᕗᒻᒥ, ᓇᓐᓄᑦᑕᐅᔪᓐᓇᖅᑐᓂ ᐊᖑᑕᐅᓂᖏ ᐊᕐᓇᐅᓂᖏᑦ 

ᐊᔾᔨᒌᖏᓐᓂᖏᑦ ᑎᑭᓯᒪᔪᓂᑦ 50% ᐊᕐᓇᐃᑦ ᐊᖏᖅᑕᐅᔭᕆᐊᓖᑦ ᐊᒻᒪ ᓄᓇᓖᑦ ᐊᑐᕈᓐᓇᖅᑐᑦ ᑎᑭᓯᒪᔪᓂᑦ 50% 

ᐊᕐᕌᒍᑕᒫᑦ ᐃᓕᐅᖅᑲᖅᑕᐅᓂᖏᓐᓄᑦ ᓇᓐᓄᑦᑕᐅᔪᓐᓇᖅᑐᑦ ᐊᕐᓇᐃᑦ. ᐱᖃᓯᐅᑎᓪᓗᓂ ᑕᕝᕙᓂ ᐊᑐᓕᖁᔭᐅᔪᒥᑦ 

ᓴᖅᑭᓚᐅᖅᑐᖅ ᓇᓗᓇᖏᓂᖅᓴᖅ ᐊᐅᓚᑦᑎᓂᕐᒧᑦ ᐊᒻᒪ ᐱᑎᑕᐅᔪᑦ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ. 

 ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓕᐅᓚᐅᖅᑐᑦ ᐊᖏᖅᓯᓪᓗᑎ ᐊᑐᓕᖁᔭᐅᓯᒪᔪᓂᑦ ᓇᓐᓄᑦᑕᐅᔪᓐᓇᖅᑐᑦ 

ᐊᖑᑕᐅᓂᖏ ᐊᕐᓇᐅᓂᖏᑦ ᐊᔾᔨᒌᖏᓐᓂᖏᑦ ᑎᑭᓯᒪᔪᑦ 50% ᐊᕐᓇᐃᑦ ᓇᓄᐃᑦ ᐊᒻᒪ ᒥᓂᔅᑕ ᐊᕙᑎᓕᕆᔨᒃᑯᑦ 

ᐊᖏᓚᐅᖅᑕᖓ ᐃᓱᒪᓕᐅᖅᑕᐅᔪᖅ ᐋᒡᒌᓯ 2019. 

 ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᒫᓐᓇᐅᔪᒧᑦ ᐃᓱᒪᓕᐅᕐᓂᖃᓚᐅᖅᑐᑦ ᐊᖏᓐᑕᐅᓗᓂ ᐊᐅᓚᑕᐅᓂᖓᓄᑦ 

ᐊᑐᖅᑕᐅᔪᖅ ᓯᑎᐱᕆ 2019 ᐊᒻᒪ ᑐᔅᓯᕋᖅᑐᓂ ᐊᕙᑎᓕᕆᔨᒃᑯᑦ ᑐᓴᖅᑎᑦᑎᓗᑎ ᐊᐅᓚᑦᑎᖃᑎᒌᓐᓂᕐᒧᑦ 

ᐱᓕᕆᖃᑎᖏᓐᓂ ᑐᓴᕐᕕᖃᕐᓗᑎ ᐊᒻᒪ ᑐᓂᓯᒃᑲᓂᕐᓗᑎ ᑲᑎᒪᔨᓄᑦ ᑐᓴᖅᑦᑎᒍᑕᐅᔪᑦ ᐃᓚᓕᐅᔾᔭᐅᒻᒪᑕ ᑎᑎᕋᖅᓯᒪᔪᓄᑦ. 

 

 

ᒫᓐᓇᐅᔪᖅ ᖃᓄᐃᓕᖓᓕᕐᓂᖓ: 

 ᐅᑯᑎᒎᓇ ᓯᓚᑖᓂ ᐊᒻᒪ ᐃᓗᐊᓂ ᑐᓴᕐᕕᖃᕐᓂᖅ ᓇᓗᓇᐃᖅᓯᓚᐅᖅᑐᖅ ᓇᓗᓕᐅᖅᑲᖃᑦᑕᕐᓂᖏᓐᓄᑦ 

ᐊᑭᓖᖃᑦᑕᐅᑎᓂᕐᒧᑦ ᐊᒻᒪ ᑐᔅᓯᕋᓂᕐᒧᑦ ᐱᕙᓪᓕᐊᓂᖓ ᐱᑎᑕᐅᔪᓄᑦ. 

 ᑭᐅᔪᑎᒋᓪᓗᒋᑦ ᑐᓴᖅᑎᑦᑎᒍᑎᐅᔪᑦ, ᐋᖅᑭᒋᐊᖅᑕᐅᓚᐅᖅᑐᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖅ ᐱᕙᓪᓕᐊᓂᖓ 

ᓇᓗᓇᖏᓂᖅᓴᐅᓂᐊᕐᖓᑦ. 

 ᐋᖅᑭᒋᐊᖅᑕᐅᓚᐅᖅᑐᖅ ᑕᓐᓇ ᐃᓚᖓ ᐱᑎᑕᐅᔪᓂᑦ ᐊᑐᖅᑕᐅᓂᖓ ᐊᒻᒪ ᓄᐊᑉᐸᓪᓕᐊᓂᖏᑦ (ᐃᓚᖓ 5) 

ᓇᓐᓄᒐᓱᐊᖅᑏᑦ ᐊᑐᕈᓐᓇᖁᓪᓗᒋᑦ ᐊᑐᐃᓐᓇᐅᔪᓂᑦ ᐱᑎᑕᐅᔪᓂᑦ ᕿᓚᒥᐅᓂᖅᓴᒃᑯᑦ, ᓲᕐᓗ 

ᓇᓐᓄᒐᓱᐊᓐᓇᐅᕋᑖᖅᑎᓪᓗᒍ, ᑎᑭᑦᑎᓐᓂᕈᑎ ᓇᓗᓇᐃᖅᓯᒪᔪᒧᑦ ᖁᕝᕙᓯᓐᓂᖓᓄᑦ ᓄᐊᑉᐸᓪᓕᐊᔪᓂᑦ ᐱᑎᑕᐅᔪᓂᑦ. 

ᑖᓐᓇ ᐊᓯᔾᔨᖅᑐᖅ ᐃᑲᔪᖅᑐᖅ ᐱᑕᖃᖅᑎᑎᖏᓪᓗᓂ ᐱᐅᖅᓱᐊᓂᕐᒧᑦ ᐃᓱᒫᓘᑕᐅᑐᐃᓐᓇᕆᐊᖃᖅᑐᓂᑦ 

ᖁᕝᕙᓯᓗᐊᕐᓂᖏᓐᓄᑦ ᓄᐊᑉᐸᓪᓕᐊᔪᑦ ᐱᑎᑕᐅᔪᑦ ᐊᕐᕌᒍᒐᓚᓐᓄᑦ ᐊᒻᒪ ᐊᑐᕋᓱᐊᖃᑦᑕᕐᓂᖅ ᐊᒥᓱᓂᑦ ᐱᑎᑕᐅᔪᓂᑦ 

ᐊᑕᐅᓯᕐᒥᑦ ᓇᓐᓄᒐᓱᐊᕐᓇᐅᔪᒥᑦ ᔭᒐᐃᒍᒪᓐᓇᒋᑦ ᑭᓯᐊᓂ ᓄᑖᖅ ᑲᑎᑦᑐᒋᑦ ᐆᒪᔪᖅᑕᐅᔪᓐᓇᖅᑎᑕᐅᔪᑦ ᐋᖅᑭᑦᑕᐅᒍᓂ. 

 ᓇᓗᓇᐃᔭᖅᑕᐅᓂᖓ ᐃᓚᔭᐅᓚᐅᖅᑐᖅ ᓇᓗᓇᐃᖅᑐᒋᑦ ᐱᑎᑕᐅᔪᓂᑦ ᑐᔅᓯᕋᐅᑦ ᓄᓇᕗᒻᒥ ᐆᒪᔪᓕᕆᔨᒃᑯᑦ 

ᑲᑎᒪᔨᖏᓐᓅᕋᔭᖅᑐᑦ ᐃᓱᒪᓕᐅᖅᑕᐅᓗᓂ ᐱᔾᔪᑎᒋᓪᓗᒍ ᐱᐅᖅᓱᐊᓂᕐᒧᑦ ᐃᓱᒫᓘᑎᑕᖃᑐᐃᓐᓇᕆᐊᖃᕐᓂᖓᓄᑦ. 

 ᓇᓗᓇᐃᔭᖅᑕᐅᓂᖓ ᐃᓚᔭᐅᓚᐅᖅᑐᖅ ᐱᓕᕆᐊᖃᖅᑐᓂ ᖃᓄᐃᓕᖓᓂᐅᔪᖅ ᐊᓈᓇᐅᔪᖅ ᐊᑎᖅᑕᓕᒃ ᑐᖁᑕᐅᑎᓪᓗᒍ, 

ᑭᓯᐊᓂ ᐊᑎᖅᑕᖅ (ᐊᑎᖅᑕᓛᑦ, ᐊᑎᖅᑕᐃᑦ, ᐊᑎᖅᑕᒥᓃᑦ) ᕿᒪᔅᓯᑎᓪᓗᒋᑦ (ᐃᓚᖓ 4.5.2.2). 

 ᐋᖅᑭᒋᐊᖅᑕᐅᔪᑦ ᐱᑎᑕᐅᔪᓂᑦ ᑐᔅᓯᕋᓂᕐᒧᑦ ᐃᓚᖏᑦ ᐱᔪᓐᓇᑎᑦᑎᑲᓐᓂᓂᐊᖅᑐᖅ ᐊᖑᓇᓱᒃᑲᓐᓂᕈᓐᓇᕐᓗᑎ ᓄᓇᓕᐅᔪᑦ 

ᐊᐅᓚᑦᑎᓯᒪᔪᑦ ᐊᒻᒪ ᖃᐅᔨᓴᖅᓯᒪᔪᑦ ᓇᓐᓄᖃᑦᑕᖅᑕᖏᓐᓂᑦᑕᐅᖅ. 

 

ᐊᐱᖅᓱᕐᓃᑦ:  

ᐅᑦᑑᐱᕆᒥ 2019, ᐊᕙᑎᓕᕆᔨᒃᑯᑦ ᑎᑎᖅᑲᖃᖅᑎᑦᑎᓚᐅᖅᑐᑦ, ᒫᓐᓇᐅᔪᒥᑦ ᓇᓐᓄᑦᑕᐅᕙᑦᑐᓂ ᐊᐅᓚᑦᑎᓂᕐᒧᑦ ᐊᒻᒪ 

ᐱᑎᑕᐅᔪᑦ ᐋᖅᑭᑦᑕᐅᓂᖏᓐᓄᑦ ᑎᑎᕋᖅᓯᒪᔪᑦ, ᐊᒻᒪ ᓇᓗᓇᐃᔭᖅᓯᒪᔪᑦ, ᑐᑭᓯᒡᒐᓇᖏᑦᑐᑦ ᐅᖃᐅᓰᑦ ᑎᑎᕋᖅᓯᒪᔪᑦ 

ᐊᓯᔾᔨᖅᑐᓂᑦ ᐊᐅᓚᑦᑎᓂᕐᒧᑦ ᓇᓐᓄᑦᑕᐅᕙᑦᑐᓂᑦ ᐊᒻᒪ ᐱᑎᑕᐅᔪᓂᑦ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ ᐅᑯᓄᖓ ᓄᓇᕗᑦ 

ᑐᓐᖓᕕᒃ ᑎᒥᖓᑦ, ᐊᒻᒪ ᐊᑕᖏᖅᑐᑎᑦ ᐊᕕᑦᑐᖅᓯᒪᔪᒧᑦ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ (ᑐᓂᔭᐅᔪᓐᓇᖅᑐᑦ ᐆᒪᔪᕐᓂᐊᖅᑏᒃᑯᑦ 

ᑲᑐᔾᔨᖃᑎᒌᖏᓐᓄᑦ). ᐊᕙᑎᓕᕆᔨᒃᑯᑦ ᑐᔅᓯᕋᓚᐅᖅᑐᑦ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᒌᑦᑐᑦ ᐃᖅᑲᓇᐃᔭᖅᑎᖏᑦ 

ᓇᓗᓇᐃᔭᖅᓯᒪᔭᕆᐊᓕᓐᓄᑦ ᕿᒥᕐᕈᓗᑎ ᑎᑎᕋᖅᓯᒪᔪᓂᑦ ᐊᒻᒪ ᐅᖃᐅᓯᔅᓴᖃᕐᓗᑎ ᐊᒻᒪ ᑐᓴᕐᕕᒋᓗᒋᑦ ᐊᕙᑎᓕᕆᔨᒃᑯᓐᓄᑦ 

ᑎᑭᓚᐅᖅᑎᓐᓇᒍ ᔮᓐᓄᐊᕆ 2020. ᑐᓐᖓᕕᒋᓪᓗᒋᑦ ᐃᓗᐊᓂ ᐊᒻᒪ ᓯᓚᑖᓂ ᑐᓴᖅᑎᑦᑎᒍᑎᐅᔪᑦ, ᐊᕙᑎᓕᕆᔨᒃᑯᑦ 

ᐊᑦᑐᐊᓂᖃᖅᑐᓂᑦ ᐊᓯᔾᔩᓚᐅᖅᑐᑦ ᑐᓂᔭᐅᓯᒪᔪᓂᑦ ᑎᑎᕋᖅᓯᒪᔪᓂᑦ ᐱᐅᓯᑎᒋᐊᕐᓗᒍ ᐊᐅᓚᑦᑎᓂᕐᒧᑦ ᐱᕙᓪᓕᐊᓂᖓ ᐊᒻᒪ 

ᐱᑕᖃᖅᑎᑦᑎᓗᓂ ᓇᓗᓇᐃᔭᖅᓯᒪᔪᓂᑦ. 

 

 

ᐊᑐᓕᖁᔭᐅᔪᑦ:  

1. ᐊᕙᑎᓕᕆᔨᒃᑯᑦ ᐊᑐᓕᖁᔨᔪᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᓗᑎ ᐋᖅᑭᒋᐊᖅᑕᐅᓯᒪᔪᖅ 

ᐊᐅᓚᑦᑎᓂᕐᒧᑦ ᓇᓐᓄᑦᑕᐅᕙᑦᑐᓂᑦ ᐊᒻᒪ ᐱᑎᑕᐅᔪᓂᑦ ᐋᖅᑭᑦᑕᐅᓂᖏᓐᓄᑦ ᐊᑐᖅᑕᐅᔪᖅ 

ᐊᑐᓕᖅᑎᑕᐅᑦᑎᐊᕈᓐᓇᓂᐊᕐᖓᑦ 2020/2021 ᓇᓐᓄᒐᓱᐊᕐᓇᒥ. 

 


